
ᐅᑭᐅᖅᑕᖅᑐᓕᒫᕐᒥ ᐆᑦᑐᖅᑕᐅᔪᑦ ᐊᒻᒪ ᐅᑭᐅᖅᑕᖅᑑᑉ ᐃᓚᖓᑕ ᓯᓚᖓᓂᒃ ᐃᔾᔪᐊᕋᑦᓴᐃᑦ 
ᐆᑦᑐᕋᖅᑕᐅᔪᑦ (ᐸᒫᒃᒥᑉ (PAMARCMIP)) 2012 
 
ᖃᐅᔨᓴᖅᑎᓪᓗᐊᑕᐃᑦ: 
ᐋᓐᑐᕆᐊᔅ Hᐅᐳ,  ᐋᕗᕆᐊᑦ ᕗᐊᒡᓄ ᐅᑭᐅᖅᑕᖅᑐᒥᒃ ᐊᒻᒪ ᐃᒪᕐᒥᒃ ᖃᐅᔨᓴᕐᕕᒃ ᑎᑎᖅᑲᑖᕐᕕᒃ 

120161, 27515 ᐳᕆᒧHᐋᕙᓐ, ᔫᒪᓂ 
ᔨ. ᕗᐊᓪᑐ ᓯᑐᕌᑉ, ᐊᕙᑎᓕᕆᔨᒃᑯᑦ ᑲᓇᑕᒥ, ᓱᓇᑐᐃᓐᓇᕐᓂᒃ ᖃᐅᔨᓴᕐᕕᒃ ᐊᒻᒪ ᓴᓇᕐᕈᑎᓕᕆᕕᒃ, 

ᓯᓚᓕᕆᓂᕐᒥᒃ ᖃᐅᔨᓴᕐᕕᒃ, 4905 ᑕᕗᕆᓐ ᐊᖅᑯᑦ, ᑐᕌᓐᑐ, ᐋᓐᑎᐅᕆᐅ, M3H 
5T4, ᑲᓇᑕ 

ᕌᕝ ᓯᑕᐃᕝᓗ, ᐊᕙᑎᓕᕆᔨᒃᑯᑦ ᑲᓇᑕᒥ, ᓱᓇᑐᐃᓐᓇᕐᓂᒃ ᖃᐅᔨᓴᕐᕕᒃ ᐊᒻᒪ ᓴᓇᕐᕈᑎᓕᕆᕕᒃ, 
ᐊᓂᕐᓂᒃᓴᐅᑉ ᐱᐅᑎᒋᓂᖓᓂᒃ ᖃᐅᔨᓴᕐᕕᒃ, 4905 ᑕᕗᕆᓐ ᐊᖅᑯᑦ, ᑐᕌᓐᑐ, 
ᐋᓐᑎᐅᕆᐅ, M3H 5T4, ᑲᓇᑕ 

ᑯᕆᔅᑎᐊᓐ Hᐋᔅ,  ᓄᓇᕐᔪᐊᕐᒥᒃ ᐊᒻᒪ ᓯᓚᒥᒃ ᖃᐅᔨᓴᕐᓃᑦ, ᐃᓕᓐᓂᐊᕕᔾᔪᐊᖓ ᐋᓪᕘᑕᐅᑉ, 1-26 ESB, 
ᐃᑦᒪᓐᑕᓐ, ᐋᐴᑕ, ᑲᓇᑕ T6G 2E3 

 
ᐱᓕᕆᐊᖑᔫᑉ ᐃᓂᖓ: 
ᐊᓄᕆᒃᑰᖅᑐᓂᒃ ᖃᐅᔨᓴᕐᓂᕐᒥ ᐱᓕᕆᐊᖑᔪᖅ ᐸᒫᒃᒥᑉ (PAMARCMIP)-2012 ᖃᐅᔨᓴᕈᑕᐅᓂᐊᖅᐳᖅ ᒪᑯᓂᖓ 
ᓯᓚᓕᕆᓂᖅ, ᐊᓂᕐᓂᒃᓴᐅᑉ ᐱᐅᑎᒋᓂᖓ, ᐊᒻᒪ ᓯᑰᑉ ᐃᔾᔪᑎᒋᓂᖓ ᐅᑭᐅᖅᑕᖅᑐᒥ. ᔮᒪᒃᑯᑦ ᖃᐅᔨᓴᕈᑎᖓᑦ 
ᖃᖓᑕᓲᖅ ᐴᓗ-5 ᐊᐅᓪᓚᖃᑦᑕᕐᓂᐊᖅᑐᖅ ᓛᖕᔨᐅᐱᐊᓐᒥᑦ, ᓯᑕᐃᓴᓐ ᓄᐊᓐᒧᑦ, ᐊᓘᓐᒧᑦ, ᔪᕇᑲᒧᑦ, 
ᖃᐅᓱᐃᑦᑐᒧᑦ, ᐊᒻᒪ ᑭᖑᓪᓕᖅᐹᒥ ᑐᕌᓐᑐᒧᑦ. ᑖᒃᑯᐊ ᖃᐅᔨᓴᕐᓂᒃᑯᑦ ᖃᖓᑕᔾᔪᑕᐅᔪᑦ ᐃᓗᐊᓂ ᓄᓇᕘᑉ 
ᐱᓕᕆᐊᖑᓂᐊᖅᑐᑦ ᖁᓛᒍᑦ ᓯᑰe ᐊᓘᑦ ᐊᒻᒪ ᔪᕇᑲᐅᑉ ᖃᖓᑕᓲᒃᑯᕕᖏᓐᓂᑦ, ᐊᒻᒪᓯᑕᐃᓴᓐ 
ᓄᐊᑦᒦᓐᖔᖅᑎᓪᓗᒋᑦ ᐊᓘᓐᒧᑦ, ᐊᓘᓐᒥᑦ ᔪᕇᑲᒧᑦ, ᐊᒻᒪ ᔪᕇᑲᒥᑦ ᖃᐅᓱᐃᑦᑐᒧᑦ.  ᑕᐃᒃᑯᐊ ᖃᖓᑕᔪᑦ 
ᐊᖅᑯᑎᖏᑦ ᐊᒻᒪ ᐊᖅᑯᓵᕐᕕᖏᑦ ᓱᓕᕆᐊᖓᔪᓄᑦ ᐃᓗᐊᓂ ᓄᓇᕘᑉ ᑕᑯᔭᒃᓴᐅᕗᑦ ᐃᓚᓕᐅᖅᓯᒪᔪᒥ 
ᓄᓇᓐᖑᐊᕐᒥ. 
 
ᖃᖓᒃᑰᓂᖏᑦ: 
ᐊᓘᑦ: 28 ᒫᑦᓯ 2012 – 5 ᐄᐳᕈ 2012 
ᔪᕇᑲ: 5–8 ᐄᐳᕈ 2012 
ᔪᕇᑲ – ᖃᐅᓱᐃᑦᑐᖅ : ~8-10 ᐄᐳᕈ 2012 
 
ᐱᓕᕆᐊᖑᔫᑉ ᓇᓗᓇᐃᖅᑕᐅᔾᔪᑎᖓ: 
ᑖᓐᓇ ᐃᓚᒋᔭᐅᕗᖅ ᐊᒥᓱᒐᓚᓐᓄᑦ ᐸᒫᒃᒥᑉ (PAMARCMIP) ᖃᖓᑕᓲᒃᑯᑦ ᐱᓕᕆᐊᖑᔪᓄᑦ 
ᐋᖅᑭᓱᖅᑕᐅᓯᒪᔪᓄᑦ ᓄᐊᑦᑎᔾᔪᑕᐅᓇᓱᐊᖅᑐᓄᑦ ᓇᓗᓇᐃᔭᖅᓯᒪᔪᓂᒃ ᐆᑦᑐᖅᑕᐅᔪᓂᒃ ᐅᑭᐅᖅᑕᖅᑑᑉ ᓯᓚᖓᓂᒃ 
ᐊᒻᒪ ᓯᑯᖓᓂᒃ, ᐊᒻᒪ ᖃᐅᔨᓇᓱᐊᕈᑕᐅᓪᓗᓂ ᐱᕙᓪᓕᐊᓯᒪᓂᖏᓐᓂᒃ ᑕᐃᒪᐃᑦᑐᑦ ᐊᓯᕈᖅᐸᓪᓕᐊᕙᑦᑐᑦ 
ᐊᕐᕌᒍᑕᒫᑦ. ᐆᑦᑐᖅᑕᐅᔪᑦ ᑲᒪᒋᔭᖃᕈᑕᐅᓂᐊᖅᑐᑦ ᐱᓇᓱᐊᒐᕐᓂᒃ ᐃᓕᖓᔪᓂᒃ ᓯᓚᒥᒃ ᖃᐅᔨᓴᕐᓂᕐᒧᑦ ᐊᒻᒪ 
ᓯᑯᑰᑉ ᐊᓯᕈᕐᓂᖏᓐᓄᑦ: 
 

ᓯᓚᒥᒃ ᖃᐅᔨᓴᕐᓃᑦ: ᐱᔾᔪᑎᒋᔭᐅᓗᐊᖅᑐᖅ ᑕᐃᒪ ᓯᓚᓕᕆᓂᕐᒥᒃ ᐊᒻᒪ ᓯᓚᒥ ᐊᓂᕐᓂᒃᓴᐅᑉ 
ᐱᐅᑎᒋᓂᖓᓂᒃ ᖃᐅᔨᓴᕐᓂᒃᑯᑦ ᑐᑭᓯᐅᒪᓕᖅᐸᓪᓕᐊᓂᖅ ᖃᓄᐃᓕᕙᓪᓕᐊᖃᑦᑕᖅᑐᓂᒃ ᐅᑭᐅᖅᑕᖅᑑᑉ 
ᓯᓚᖓᑕᓂ, ᐊᒻᒪ ᐊᑐᕋᓱᓐᓂᖅ ᑕᒪᒃᑯᓂᖓ ᐆᑦᑐᖅᑕᐅᔪᓂᒃ ᐱᐅᓯᕚᓪᓕᖅᑎᒐᓱᐊᕐᓗᒋᑦ ᐊᐅᓚᓂᖏᑦ 
ᐊᕕᑦᑐᖅᓯᒪᔪᒥ ᐊᒻᒪ ᓯᓚᕐᔪᐊᓕᒫᕐᒥ ᓯᓚᒥᒃ ᐃᔾᔪᐊᖅᓯᔾᔪᑎᑦ ᐅᑭᐅᖅᑕᖅᑐᒥᒃ. ᖁᓛᓂᑦ ᐅᑭᐅᖅᑕᖅᑑᑉ, 
ᑐᑭᓯᒋᐊᕈᑎᒃᓴᓂᒃ ᐊᑐᐃᓐᓇᐅᔪᖃᓪᓗᐊᓐᖏᒻᒪᑦ ᐱᓪᓗᒋᑦ ᐳᓪᓚᓕᓐᓄᑦ ᑎᒻᒥᑳᖅᑕᔫᓄᑦ ᐳᔪᕐᒥ 
ᐃᓗᐃᒃᑲᓪᓛᑦ, ᐊᒻᒪ ᐱᓗᐊᖅᑐᒥᒃ ᑕᐃᒃᑯᐊ ᐱᑕᓖᑦ ᐸᐅᕐᓂᒃ. ᐊᑦᑐᖅᓯᓂᖏᑦ ᑕᒪᒃᑯᐊ ᐳᔪᕐᒥ 
ᐃᓗᐃᒃᑲᓪᓛᑦ ᐊᒡᒋᖅᑐᒥᒃ ᓯᕿᓂᕐᒥᑦ ᐊᒻᒪ ᓄᓇᒦᓐᖔᖅᑐᒥᒃ ᐆᓐᓇᖅᑐᒥᒃ ᖃᐅᔨᒪᔭᐅᑦᑎᐊᖏᒻᒥᒪᑦᑕᐅᖅ.  
ᑖᓐᓇ ᖃᐅᔨᓴᕐᓂᖅ ᐆᑦᑐᖅᓯᔾᔪᑕᐅᓂᐊᖅᑐᖅ ᐸᐅᕐᒥᒃ ᐊᒻᒪ ᐳᔪᕐᒥ ᐃᓗᐃᒃᑲᓪᓛᑦ ᐊᖏᓕᕇᓐᓂᖏᓐᓂᒃ 
ᑐᑭᓯᒪᓕᐅᒥᔭᐅᓇᓱᐊᕐᓗᓂᒃ ᐆᓐᓇᖅᑐᒃᑯᑦ ᐊᑦᑐᖅᓯᓂᖏᑦ ᐳᓪᓚᓖᑦ ᑎᒻᒥᑳᖅᑕᔫᑦ ᐅᑭᐅᖅᑕᖅᑐᒥ. 
 
ᓯᑯᒥᒃ ᖃᐅᔨᓴᕐᓃᑦ:  ᐅᑭᐅᖅᑕᖅᑑᑉ ᐅᐱᕐᖔᒃᑯᑦ ᓯᑯᖓᑕ ᓄᖑᑉᐸᓪᓕᐊᑎᒋᓂᖓ ᓱᑲᓐᓂᓴᒻᒪᕆᐅᒻᒪᑦ 
ᐃᓱᒪᒋᔭᐅᓯᒪᔪᒥᑦ ᓇᓕᐊᓐᓄᑐᐃᓐᓇᖅ ᒐᕙᒪᐅᖃᑎᒌᑦ ᑲᒪᔨᖏᓐᓄᑦ ᓯᓚᐅᑉ ᐊᓯᕈᕐᓂᖓᓂᒃ 



ᐃᔾᔪᐊᕋᑦᓴᐅᔪᓐᓇᖅᑐᓂᒃ. ᑕᐃᓐᓇ ᐸᒫᒃᒥᑉ (PAMARCMIP) ᖃᖓᑕᓲᒃᑯᑦ ᖃᐅᔨᓴᕐᓂᖅ 
ᐱᑕᖃᕈᑕᐅᓂᐊᖅᑐᖅ ᐊᔾᔨᐅᖏᔾᔪᑎᓕᒻᒥᒃ ᑕᑯᔾᔪᑎᒃᓴᒥᒃ ᓯᑰᑉ ᐃᔾᔪᑎᒋᓂᖓᓂᒃ ᓇᒥᑐᐃᓐᓇᖅ 
ᐊᐅᓐᓂᖅᑐᔪᒥ ᐃᓚᖓᓂ ᐅᑭᐅᖅᑕᖅᑑᑉ, ᐊᒻᒪ ᐱᑕᖃᓕᕈᑕᐅᓗᓂ ᓄᐊᑕᐅᓯᒪᔪᓂᒃ ᐃᓕᖓᔪᓂᒃ 
ᐅᑭᐅᖅᑕᖅᑑᑉ ᓯᑯᖃᖅᑎᒋᓂᖓᓄᑦ. ᐱᑕᖃᕈᑕᐅᓂᐊᕐᒥᔪᖅᑕᐅᖅ ᓄᓇᒥᒃ ᐱᓪᓚᑖᓂᒃ ᖃᐅᔨᒪᔾᔪᑎᒃᓴᓂᒃ 
ᓇᐅᑦᑎᓱᖅᑕᐅᔪᓴᓂᒃ ᒫᓐᓇᐅᓚᐅᖅᑐᖅ ᖃᖓᑦᑕᖅᑎᑕᐅᓚᐅᖅᑐᒃᑯᑦ ᔨᐅᕋᑉᒥᐅᑦ ᑯᕋᐃᔪᓵᑦ 
ᖃᖓᑦᑕᖅᑎᓯᒪᔭᖓᑎᒍᑦ, ᑕᐃᓐᓇ ᐱᓕᕆᔾᔪᑕᐅᓇᓱᐊᕐᓂᐊᖅᓯᒪᒻᒪᑦ ᐱᓇᓱᐊᕐᓂᕐᒥᒃ ᓯᑰᑉ 
ᐃᔾᔪᑎᒋᓂᖏᓐᓂᒃ ᐅᑭᐅᖅᑕᖅᑑᑉ ᐃᒪᕕᖓᓂ. 

 
ᐱᓕᕆᔾᔪᓯᖅ: ᓄᓇᓐᖑᐊᖅ ᑕᑯᔾᔪᑎᒃᓴᐅᔪᖅ ᐸᕐᓇᑕᐅᓯᒪᔪᓂᒃ ᐴᓗ 5 ᖃᐅᔨᓴᕐᓂᒃᑯᑦ ᖃᖓᑕᔾᔪᑕᐅᔪᓂᒃ 
ᐃᓚᓕᐅᖅᓯᒪᕗᖅ ᑖᒃᓱᒧᖓ ᑐᒃᓯᕋᐅᑎᒧᑦ. ᖃᖓᑕᓲᖅ ᓯᓚᓐᓂᐊᕈᑎᖃᕐᓂᐊᖅᑐᖅ ᐆᑦᑐᖅᓯᔾᔪᑕᐅᔪᓐᓇᖅᑐᓂᒃ 
ᐱᔪᓂᒃ ᐳᓪᓚᓕᓐᓂᑦ ᑎᒻᒥᑳᖅᑕᔫᓂᑦ, ᐸᐅᕐᒥᒃ, ᐳᔪᕐᒥ ᐃᓗᐃᒃᑲᓪᓛᑦ ᐊᖏᓕᕇᓐᓂᓂᖏᓐᓂᒃ, ᐳᔪᕐᒥ 
ᐃᓗᐃᒃᑲᓪᓛᑦ ᓄᐊᕝᕕᒋᓯᒪᔭᖏᓐᓂᒃ, ᐆᓐᓇᖅᑐᒥᒃ, ᐊᒻᒪ ᐊᓄᕆᒥᒃ ᐊᒻᒪ ᐊᓄᕆᐅᑉ 
ᑕᐃᒫᒃᓴᐃᓐᓇᓕᓐᖏᓂᖓᓂᒃ. ᐅᖓᓯᑦᑐᒥᒃ ᖃᐅᔨᓴᕈᑎᓄᑦ ᐃᓚᒋᔭᐅᕗᑦ ᒪᑯᐊ ᓯᓚᓯᐅᑦ ᖃᐅᒪᒨᖅᑐᖅ, 
ᑲᓕᒃᑕᐅᔪᖅ ᓄᒃᑭᓇᖅᑐᒥᒃ ᓂᐱᖅᑲᕐᓇᒥᒃ ᖃᐅᔨᓴᐅᑦ (ᓯᑰᑉ ᐃᔾᔪᑎᒋᓂᖓᓂᒃ) ᐊᒻᒪ ᖃᕋᓴᐅᔭᖅᓯᐅᑦ 
ᑕᕐᕆᔮᓕᐅᕈᑦ ᐊᔾᔨᓕᐅᕈᑦ. ᓵᖓᑕ ᑭᑖᓂ ᓯᑰᑉ ᐃᔾᔪᑎᒋᓂᖓᓂᒃ ᖃᐅᔨᓴᕐᓂᕐᒥ, ᑕᐃᓐᓇ ᖃᖓᑕᓲᖅ 
ᖃᖓᑕᖃᑦᑕᕐᓂᐊᖅᑐᖅ ᖁᕝᕙᓯᑎᒋᓂᖃᕐᓗᓂ 100 ᒦᑕᓂᒃ ᖁᓛᒍᑦ ᓯᑰᑉ. 
 
ᑲᑎᖅᓱᒐᐃᑦ: ᑕᒪᐃᑕ ᑲᑎᖅᓱᒐᐃᑦ ᑐᖅᑯᖅᑕᐅᓯᒪᓂᐊᖅᑐᑦ ᑕᒫᓂ. ᐊᑯᓂᐅᔪᒥ ᐱᔭᕆᐊᖃᖅᑕᐅᔪᓄᑦ, 
ᑲᑎᖅᓱᒐᐃᑦ ᑐᖅᑯᖅᑕᐅᓯᒪᓂᐊᖅᑐᑦ ᐊᕙᑎᓕᕆᔨᒃᑯᓐᓂ ᑲᓇᑕᒥ, ᐅᑭᐅᖅᑕᖅᑐᒥᑦ ᑲᑎᖅᓱᒐᕐᓂᒃ ᑎᑎᖅᓯᕕᒻᒥ, 
ᐊᒻᒪ ᖃᑎᖅᓱᐃᕕᒻᒥ ᖃᕋᓴᐅᔭᑎᒍᑦ ᐸᖓᐃᐊᒥ (PANGAEA), ᑖᓐᓇ ᐅᖃᓕᒫᒐᓕᐅᕐᓂᒃᑯᑦ 
ᑐᓴᐅᒪᖃᑎᒌᔾᔪᑎᖓᑦ ᓄᓇᒥᒃ ᖃᐅᔨᓴᕐᓂᒃᑯᑦ & ᐊᕙᑎᒥᑦ ᑲᑎᖅᓱᒐᕐᓂᒃ ᑖᓐᓇ ᐊᐅᓚᑎᑕᐅᔪᖅ ᐋᕗᕆᐊᑦ 
ᕗᐊᒡᓄ ᖃᐅᔨᓴᕐᕕᒻᒧᑦ, ᐳᕆᒧHᐋᕙᓐ, ᔫᒪᓂᒥ. 
 
ᐅᓂᒃᑳᓕᐅᕈᑎᓕᐅᕐᓂᖅ: ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐱᔪᓐᓇᖅᑎᑕᐅᓂᐊᖅᑐᑦ ᐅᖃᓕᒫᕋᑦᓴᓕᐅᕈᓐᓇᕐᓗᑎᒃ 
ᑐᑭᓯᒋᐊᕈᑎᒃᓴᓂᒃ ᐱᓪᓗᒍ ᐱᓕᕆᐊᖑᔪᖅ ᑕᒫᓂ ᓄᓇᓕᓐᓂ.  ᑖᓐᓇ ᖃᐅᔨᓴᕐᓂᖅ ᐱᑕᖃᓕᕈᑕᐅᓂᐊᖅᑐᖅ 
ᓱᓇᑐᐃᓐᓇᕐᓂᒃ ᖃᐅᔨᓴᕐᓂᒃᑯᑦ ᐅᖃᓕᒫᕋᑦᓴᓕᐊᖑᔪᓂᒃ ᑐᓂᔭᐅᓂᐊᖅᑐᓂᒃ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᓐᓄᑦ. 


